ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆ ԿՈՂՄԻՑ  ԻՐԱԿԱՆԱՑՎՈՂ ՍՏՈՒԳՈՒՄՆԵՐԻ ՍՏՈՒԳԱԹԵՐԹԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը. 

«Սննդամթերքի անվտանգության պետական ծառայության կողմից իրականացվող ստուգումների ստուգաթերթը հաստատելու մասին» Հայաստանի Հանրապետության կառավարության որոշման  նախագծի (այսուհետ՝ նախագիծ) ընդունման անհրաժեշտությունը պայմանավորված է ՀՀ կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիր» N122- Ն որոշման  N1 հավելվածի 27-րդ կետով, ինչպես նաև  պեստիցիդների և ագրոքիմիկատների վաճառք իրականացնող վայրերի ստուգման համար պահանջվող ստուգաթերթի  ստուգումների իրականացման անհրաժեշտությամբ՝ համաձայն ««Հայաստանի Հանրապետությունում ստուգումների կազմակերպման և անցկացման մասին» ՀՀ  օրենքի 3-րդ հոդվածի 1.1 մասի»: Սույն իրավական ակտով  սահմանվում են լիազոր մարմնի կողմից բուսասանիտարիայի բնագավառում պեստիցիդների և ագրոքիմիկատների իրացմամբ զբաղվող տնտեսավարողներրի մոտ ստուգման ստուգաթերթը, որը համապատասխանում է սննդամթերքի անվտանգության  միջազգային չափանիշների և պահանջներին:
2. Առաջարկվող կարգավորման բնույթը.
Նախագիծը նպատակ ունի հստակեցնելու լիազոր մարմնի  և պեստիցիդներ ու ագրոքիմիկատներ իրացնող տնտեսավարողների փոխհարաբերությունները: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.

Նախագիծը մշակվել է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

4. Ակնկալվող արդյունքը.
Նախագծի ընդունմամբ ակնկալվում է բուսասանիտարիայի բնագավառում ստուգումների բարելավում, պարզեցում, թափանցիկություն, ռիսկերի գնահատման համար անհրաժեշտ տեղեկատվության բազայի ստեղծում, որի արդյունքում  արդյունավետ և հետևողական վերահսկողություն կիրականացվի, ինչպես նաև չի խոչընդոտի տնտեսավարող սուբյեկտների իրավունքները և օրինական շահերը: 
